
ش������اری كەركووك هەموو كات جێگەی پێگەیاندنی چەندین یاریزانی بەتوانا بووە لە هەر دوو ئاس������تی كوڕان و كچان و 
یانەكانی دەرەوەی شارەكە سوودیان لە توانای رۆڵەكانی ئەم شارە وەرگرتووە. یەكێك لە یاریزانە بەتواناكانی ئەم شارە كچە 
یاریزانی تیپی فوتس������اڵی پێش������ووی یانەی ئافرەتانی كەركووك سۆنیا مەحموودـە كە ئەمساڵ بە پێی رێككەوتنێك رووی 
لە یانەی ئافرەتانی هەولێر كردووە و كاپتنی یانەكەیە لە خولی فوتساڵی یانەكانی كوردستان و توانیویەتی لە یارییەكانی 
خولەكە ئاس������تێكی بەرز پێش������كەش بكات. سۆنیا كە لە دایكبووی س������اڵی 1991ی شاری كەركووكە و قوتابیی قۆناغی 
سێیەمی كۆلێژی پەروەردەی وەرزشیشە، پێشووتریش بۆ هەریەك لە یانەكانی كەیوان و ئافرەتانی كەركووك و سۆلاڤی نوێ 
یاری كردووە، ئەمس������اڵیش هاتۆتە ریزی یانەی ئافرەتانی هەولێر، ئێمەش لە نزیكەوە چەند پرسیارێكمان ئاراستەی كرد و 

بەمجۆرە وەڵامی گۆڤاری گوڵانی دایەوە.

سۆنیا مەحموود یاریزانی تۆپی فوتساڵی یانەی ئافرەتانی هەولێر

بۆ بەدیهێنانی خەونەكانم رووم
لە هەولێری پایتەخت كردووە

دیمانە: كارزان كانەبی

* ئاستی یاریی فوتس������اڵ چۆن دەبینی لە ئێستادا كە خولتان بۆ 
كراوەتەوە؟

-لە ئێستادا ئاستی یاریی فوتساڵ ڕوو لە باش بوونە، لەم بڕوایەشم 
كە لەداهاتوو زیاتر بەرەو پێش دەچێت و یاریزانانی زیاتریش دروس������ت 

دەبن.
* ئەنجامنەدان������ی پاڵەوانێت������ی تا چەند دەبێتە ه������ۆكار بۆ ئەوەی 

ئاستی ئەم یارییە بەرەوپێش نەچێت؟
- بێگومان ئەنجام نەدانی یاری، وا دەكات كە یاریزانانی ئەم یارییە 
دووربكەون������ەوە و بێ ئومێد بن لەم یارییە، ئەمەش دەبێتە هۆكارێك بۆ 

دابەزینی ئاستی ئەم یارییە لە كوردستان.
* بۆچی یانەكەی خۆت لە شاری كەركووك جێهێشت؟

- بەهۆی پش������تگیری نەكردنی یاریزان و پشتگوێ خستنیان، بۆیە 
منی������ش بۆ بەرەوپێش چوون و بەدیهێنانی خەونەكانم رووم لە هەولێری 

پایتەخت كردووە تاكو پەرە بەم حەزەی خۆم بدەم وەكو یاریزانێك.
* پێت باش������ە چی بكرێت بۆ ئەوەی یاریی فوتس������ال ئاستی بەرز 

بێتەوە؟
-ئەگ������ەر بمانەوێ ئاس������تی ئ������ەم یارییە پێش بكەوێت، پێویس������تە 
قوتابخانەی پێگەیاندن������ی یاریزانان بكرێتەوە ب������ۆ یاریزانانی تەمەن 
بچووك بۆ ئەوەی ل������ەم قوتابخانەدا بەهرەمەندەكان دەربكەون و كەل و 

پەلی پێویستیان بۆ دابین بكرێت.
* گرفتی یارییەكانی فوتساڵ لە چی دەبینی؟

- یەكێك لە گرفتە هەرە س������ەرەكییەكانی یاریی فوتس������اڵ ئەوەیە 
كە تاكو ئێستا هیچ یانەیەك بەش������داری پاڵەوانێتیی دەرەوەی وڵاتی 
نەكردووە، ئ������ەوەش بۆ یاریزانان گرفتە، جگە لەوەش چەندین گرفتی 

تریش هەیە كە پێویس������تە چارەس������ەریان بۆ بدۆزرێتەوە، وەك: نەبوونی 
هۆڵی تایبەت و نەبوونی ڕاهێنەری ئافرەت، ئەمانە هەمووی گرفتی 

ئەم یارییەن.
* لەهیچ یانەیەك گرێبەستت پێشكەش كراوە؟

- بەڵێ لە زۆربەی یانەكانی كوردس������تان و عێراق داواكراوم، بەڵام 
زۆربەیان تەنیا سەرزارەكی بوون، نەك بە شێوەی نووسراو بێت.

* بۆ داهاتووی خۆت بەنیازی چیت؟
- بەنی������ازم لە دوای ت������ەواو كردنی كۆلێژی وەرزش������ی دوور بم لە 
یاری كردن، لە ئێستاشدا هیچ بڕیارێكم نەداوە بەڵام حەز دەكەم ببمە 

ڕاهێنەری كچان لە شاری كەركووك و خزمەت بە شارەكەم بكەم.
* لەگ������ەڵ ئەوەی یانەكان پش������ت بە ڕاهێن������ەر و یاریزانی بیانی 

ببەستن؟
-من وەكو یاریزانێك لەگەڵ ئەوە نیم كە یانەكان پش������ت بە ڕاهێنەر 
و یاریزانانی دەرەوەی عێراق ببەس������تن، چونكە ئێمەش هیچمان لەوان 

كەمتر نییە.
* لە خێزانەكەت بە تەنیا تۆ وەرزش������وانی، یان كەسانی تریش هەن 

كە وەرزش دەكەن؟
-جگە لەخۆم برا گەورەكەشم وەرزشوانە و یاریزانی كیك بۆكسینگە، 

خانەوادەكەشمان بۆ وەرزشكردن پشتیگریمان دەكەن.
* داواكاری و پێشنیارت بۆ لایەنی بەرپرس چییە؟

-لە ئێس������تادا هیچ داواكارییەك قبووڵ 
نابێت، چونك������ە هەموومان ئاگاداری 

ئ������ەو قەیرانەین كە 

دووچاری هەرێمی كوردستان بووە، بۆیە هیوادارم قەیرانەكان چارەسەر 
بن لە كوردستان و زیاتر گرنگی بە وەرزشوانان بدرێت.

* چۆن بوو پێوەندیت بە یانەی ئافرەتانی هەولێرەوە كرد؟
-بەڕێز ڕاهێنەری ئافرەتانی هەولێر داوای لێكردم بۆ ئەوەی یارییان 
بۆ بكەم و سوود لە تواناكانی من ببینن لەم وەرزەی خولی فوتساڵی 

یانەكانی كوردستان.
* وەكو یاریزان خەونی وەرزشیت چییە ؟

- خەونی م������ن ئەوەیە كە لە ریزی هەڵبژاردەی عێراق یاری بكەم، 
ببمە یەكێك لە باشترین یاریزانەكانی عێراق.

*لە هەڵبژاردەی عێراق داواكراوی؟
-بەڵێ داواكراوم.

* هیواو ئاواتت لەم یارییە چییە؟
- بەهیوای ئەوەم كە رۆژێك لە رۆژان ئەوە بە چاوی خۆم ببینم كە 

وڵاتەكەم بەشداری لە پاڵەوانێتییەكی گەورەی جیهانی بكات.
*بە كام یاریزانی جیهانی و ناوخۆ سەرسامیت؟

- بە هەریەك لە یاریزانان كریستیانۆ رۆناڵدۆی پورتوگالی و یونس 
مەحموودی یاریزانی ش������اری كەركووك لە ئاس������تی كوردستانیش بە 

زۆربەی یاریزانان سەرسامم.
* ئەگەر لە كۆتاییدا شتێكت مابێت ؟

-زۆر سوپاس������ی گۆڤاری گ������وڵان دەكەم كە ب������ەردەوام لە هەوڵی 
گرنگیدانە بە وەرزش������ی كچان و وەرزشی ناوخۆ، بەهیوای ئەوەین لە 

داهاتوو كاری باشتر بكەن.

رما
یاریزانی نێودەوڵەتی بەلژیكی و یانەی چێڵسی ئینگلیزی جێ

ئیدین هازارد لەئامادەباش������ی دایە بۆ ئەوەی یانەكانی ریال 
مەدرید و پاریس س������ان جێرمان سوود لەتواناكانی وەربگرن 
لەئەگەری رێككەوتن لەگەڵ ئەو یاریزانە، چونكە لەرابردوو 
هەردوو یانە ئامادەییان نیشاندابوو بۆ ئەنجامدانی گرێبەست 
لەگەڵ ه������ازارد. لەمبارەیەوە ڕاپۆرت������ە ڕۆژنامەوانیەكانی 
بەریتانیا ئاماژەیان بۆئەوەك������ردوە پەیوەندی نێوان یاریزانی 
هێلی ناوەڕاس������تی یانەی چێڵسی ئینگلیزی ئیدین هازارد 
لەگ������ەڵ مۆرینهۆی ڕاهێنەر لەناجێگ������ری و گرژی توند 
دایە ئەمیش بۆتە هۆكاری س������ەرەكی بۆ جێهێشتنی یانەكە 

لەكاتێكدا ژمارەیەكی زۆری یانە گەورەكانی ئەوروپا 
چاوی������ان لەو یاریزانەیە. لەلایەن خۆیەوە پێگەی 

دیڤنسا س������نترال روونیكردۆتەوە یانەی ریال 

مەدری������د رووبەڕووی ركابەرێكی س������ەخت بۆت������ەوە لەپێناو 
بەدەست هێنانی تواناكانی هازارد ئەمیش یانەی پاریس سان 
جێرمانی فەرەنس������یە بە سەرۆكایەتی ناسر خلێفی. هەروەها 
پێگ������ەی ناوبراو ئام������اژەی بۆئەوەكردوە یانە پاریس������یەكە 
ئامادەیە دەرگای گەنجینەك������ەی بكاتەوە بۆ ئەنجامدانی 
گرێبەس������ت لەگەڵ ئەو یاریزانەی چێڵسی. بەپێی دوایین 
زانیاریەكانی������ش یانەی پاریس س������ان جێرمان ئامادەیە بڕی 
104ملیۆن یۆرۆ بدات بۆ ئەنجامدانی گرێبەست لەگەڵ ئەو 
یاریزانە لەگەڵ مووچەی س������اڵانە بەبڕی 13 ملێون یۆرۆ. 
بەمەش لەئەگەری جێبەجێ كردنی ئەو گرێبەس������تە 
ئەوا ه������ازارد دەبێتە گرانترین یاریزان 
لەجیه������ان و ئەستەمیش������ە ئەو 

بۆندە رەتبكاتەوە.

لام: داوام لە گواردیۆلا كردووە لە ریزەكانی یانەكەماندا 
بەردەوام بێت

كرۆیف: سوپاسی میدیا وەرزشیەكان دەكەم

یانەی بایرەن میونشن لەم وەرزەی خولی بۆندیس لیگا دا بە هۆی بوونی كۆمەڵێك ئەستێرەی بە توانا لە ژێر چاودێری 
پی������پ گوواردی������ۆلا توانیویانە تواناكان������ی خۆیان بە یانە ركابەرەكانی بس������ەلمێنن. فلیپ لام كاپتن������ی یانە باڤاریەكە لە 
كۆنگرەیەك������ی ڕۆژنامەوانیدا رایگەیاند: من ح������ەز دەكەم گواردیۆلا لە ریزەكانی یانەكەمان������دا بەردەوام بێت، چونكە ئەو 

ڕاهێنەرێكی زیرەك و خاوەن كەس������ایەتێكی تایبەتە. هەر لەدرێژەی قس������ەكانیدا كاپتنی یانە باڤاریەكە دووپاتیكردەوە كە 
لەگەڵ گواردیۆلا پێكەوە قسەمان كردوەو داوام لێكردوە ئەو لە ریزەكانی یانەكەماندا بەردەوام بێت، چونكە لە ئێستا 

دا ئێمە چاومان لە بردنەوەی نازناوی چامپیۆنز لیگە و بۆ ئەم مەبەستەش گشت هەوڵێكمان خستۆتە گەڕ و 
پێویستیشمان بەتواناكانی گواردیۆلای ڕاهێنەر هەیە تا ئەو دەستكەوتە لەم وەرزەدا بەدەست بێنین.

یوهان كرۆیف، ئەس������تێرەی پێش������ووی هەلبژاردەی هۆڵەندا لە دوای پش������كنینی پزیش������كی بۆی دەركەوت كە تووش������ی 
ش������ێرپەنجەی ریخەلۆكە بووە. كرۆیف لە كۆنگرەیەكی رۆژنامەوانیدا ئەوەی خس������تەڕوو كە: كاتێك هەواڵی تووش بوونم بە 
نەخۆش������ی شێرپەنجە بڵاوبۆوە میدیا وەرزشیەكان لە سەر ئاستی وڵاتاندا پشتگیریان لێكردم ئەوان بەو كارە جوانەیان ورەیان 
پێدام كە چۆن بەرەنگاری ئەو نەخۆش������یە ببمەوە، لە ماوەی چەند رۆژی رابردوو دا كۆمەڵێك یانە و كەس������ایەتی تۆپی پێ 

لە رێگەی جۆراو جۆرەوە پش������تگیریان لێكردومە سوپاسی هەر هەموویان دەكەم، هەروەها كرۆیف باس لەوە دەكات 
كە ئەو پش������تگیریانە وایانكرد ئەو نەخۆشیە بەشتێكی ئاسایی وەربگرم، من بێ هیوا نیم، چونكە لە 

ژیانم دا ماوەی ساڵانێكی زۆر یاریزان و راهێنەر بوومە و لە ژیانمدا رۆژانێكی خۆش و ناخۆشم 
بە سەر بردوە.

یاریزان������ی پێش������ووی هەڵب������ژاردەی بەرازی������ل رۆبرت������ۆ كارل������ۆس لەدیمانەیەك������دا ك������ە پێگەی 
)Globoesporte( بڵاویكردۆتەوە رایگەیاند حەزو ئارەزووی زۆری هەیە بۆ ئەوەی 

مەش������ق و ڕاهێنانی یانەیەكی ئیس������پانی یان ئیتالی بگرێتە ئەستۆ لەماوەی 
وەرزی 2016-2017. ڕۆبرتۆ كارلۆس لەئێس������تادا مەش������ق و ڕاهێنان 

بەیانەی دەلهی دینامۆزی هندی لەئەستۆ گرتووە و كۆشش 
دەكات بۆ ئەوەی لەنیوەی یەكەمی 2016 مەش������قی 
تیپێك������ی بەرازیل وەربگرێت دوات������ر لاری نەبوونی 
پ������ێ بدرێت لەلایەن یەكێتی تۆپ������ی پێی ئەوروپاوە 
ئەركی ڕاهێنەرایەتی یانەیەكی ئەوروپی وەربگرێت. 

هەر لەو دیمانەیەدا ئەو ئەس������تێرەی پێش������ووی بەرازیل 
ئام������اژەی بۆئەوەكردوە یەكێ������ك لەئامانجە گەورەكانی 
وەرگرتنی ئەركی ڕاهێنەرایەتی هەڵبژاردەی بەرازیلە بۆ 

تۆپی پێ بەمەش دەكەوێتە ژێر بڕیار و فەرمانی یەكێتی 
تۆپ������ی پێی وڵاتەكەی بۆ ئەم ئەركە. س������ەبارەت بەوەرگرتنی 

بەرپرس������یاریەتی مەش������ق و ڕاهێنانی هەڵبژاردەی سامپا كارلۆس 
دووپاتیكردەوە ئارەزوو ناكات شوێنی ڕاهێنەری ئێستای هەڵبژاردەكەی 

دۆنگا وەربگرێت، بەڵام دوای ئەوەی دۆنگا دەست بەرداری ئەو ئەركەی 
بوو ئەوا ئەگەر پەیوەندی پێوە كرا بەخێراییەوە پێش������وازی لەم داواكاریە دەكات. 

ش������ایەنی وتنە رۆبرتۆ كارلۆس وەك ڕاهێنەر لەگەڵ یانەی س������یڤاس سپۆری توركی 
پلەی پێنجەمی ریزبەندی بەدەس������ت هێنا لە وەرزی 2013-2014 لەگەڵ وەرگرتنی نازناوی باشترین 

ڕاهێنەر لەساڵی رابردوو.

رۆبرتۆ كارلۆس:
 حەزدەكەم وەك راهێنەر 
لە ئیسپانیا یان ئیتالیا 

كاربكەم

زاخۆ سوودی لە چیمەنی 
یاریگا تازەكەی نەبینی

دهۆك پشتی ڕاهێنەرە 
عەرەبەكەی بەرنادات

موەفەق یونس یاریدەدەری ڕاهێنەری هەولێر:

دەستەی ڕاهێنەران كار لەسەر 
یاریزانە لاوەكانی تیپەكەی 

دەكات
لەگەڵ ئەوەی س������ەرەتای ئەم وەرزە دەس������تەی كارگێڕیی یانەی 
وەرزش������یی دهۆك گرێبەس������تی بە فەرمی لەگەڵ سائیر جەسامی 
ڕاهێنەری بە رەچەڵەك عەرەبی ش������اری بەغدا مۆركرد بۆ ئەوەی 
سەرپەرشتی تیپی دهۆك بكات لە خولی نایابی یانەكانی عێراقی، 
بەڵام لەگەڵ دەست بەركاربوونی وەكو ڕاهێنەر لە یارییەكانی وەرزی 
نوێ خولەكە تاكو ئێستا لە كۆی ئەنجامدانی حەفت یاری نەیتوانیوە 
هیچ ئەنجامێكی شایس������تە بۆ یانەی دهۆك بەدەست بهێنێت، جگە 
لە كۆكردنەوەی 4خاڵ لە سەرجەم یارییەكان كە لە دوایین پلەكانی 
ریزبەندی كۆمەڵەكەی دێت. ئ������ەم ئەنجامە تا ڕادەیەك هاندەرانی 
وەرزشی یانەكەی نیگەران كردووە لە وەی كە تاكو ئێستا كارگێڕانی 
یانەكە پاڵپشتی ڕاهێنەرە عەرەبەكە دەكەن. لەبارەی دوورخستنەوەی 
ستافی ڕاهێنەرانیش محەمەد عەلی بەرپرسی راگەیاندنی یانەی 
وەرزش������ی دهۆك بۆ گۆڤ������اری گوڵان گوتی: »ئێم������ە لە رووی 
یاریكردنەوە لە یارییەكانی ئەم وەزرە ئاس������تمان خراپ نەبووە، بەڵام 
وەكو ئەنجام ئێمە نەمانتوانیوە س������ەركەوتن بەدەست بهێنین، ئەوەش 
گرفتی بۆ ئێمە دروس������ت كردووە و هاندەرانی تیپەكەمان تووش������ی 
ش������ۆك بوون، ڕاهێنەریش هیچ گرفتێكی ئەوت������ۆی نییە لەگەڵ 
تیپەكە، بەڵام ئاس������تی ژمارەیەك لە یاریزانانمان وەكو پێویست نییە 
بگرە بە پیشەگەرەكانیشەوە، بۆیە لە رۆژانی داهاتوودا ئێمە بیر لە 
گۆڕانكاری دەكەینەوە لە ریزی یاریزانان و دەس������تەی ڕاهێنەرانیش 
بەردەوام دەبن، چەند یاریزانێكی پیش������ەگەریش دووردەخەینەوە، لەم 
بڕوایەش������م ئاست و ئەنجامی تیپەكەمان گۆڕانكاری بەسەردابێت و 

زۆر باشتر بێت.«

دوای ئەوەی ئەمس������اڵ یانەی وەرزش������ی زاخۆ بە ئامادەبوونی نێچیرڤان بارزانی سەرۆكی حكومەتی هەرێمی كوردستان و ژمارەیەكی زۆری 
هاندەرانی وەرزشی یارییەكی دۆستانە لە نێوان هەردوو یانەی زاخۆ و هەڵبژاردەی عێراق ئەنجام دا، بەڵام لە دوای ئەم یارییە تاكو ئێستا ئەم 
یاریگا نێودەوڵەتییە هیچ یارییەكی فەرمی یانەی زاخۆی لە خولی نایابی یانەكانی عێراقی لەسەر ئەنجام نەدراوە و چیمەنی یاریگاكەش لە 
ناوچووە، هەر چەندە كە بڕی 350هەزار دۆلاری تێدا سەرف كرابوو لەلایەن كۆمپانیایەكی توركی كە گرەنتی دوو ساڵیشی لەگەڵ بووە، بەڵام 
لە ئێستادا سەرجەم چیمەنی یاریگا تازەكەی یانەی زاخۆ هەڵساوە و تیپەكەش هیچ مەشقێكی لەسەر ئەنجام نەداوە و یارییەكانی و مەشقەكانی 
لەسەر یاریگای دەلالی دووەمی یانەكەی ئەنجام دەدات، لەم بارەیەوە خەلیل ئەحمەد سكرتێری یانەی وەرزشی زاخۆ بۆ گۆڤاری گوڵان گوتی: 
»هەر چەندە ئێمە تازە یاریگا نێودەوڵەتییەكەمان تەواو بووە و كارەكانی بە كۆتایی هاتووە، بەڵام چیمەنی یاریگاكە بەهۆی پلەی گەرمییەوە 
دووچاری لە ناوچوون هات كە لەلایەن كۆمپانیای گلۆبەل س������پۆرتی عێراقییەوە سەرپەرش������تی دەكرا و گرەنتی ماوەی دوو ساڵی لەگەڵ بووە، 
ب������ەڵام لەم ماوەی������ەك چیمەنەكە بەرەو خراپبوون چووە، ئێمەش لە رێگای پارێزگای دهۆكەوە داومانە بە كۆمپانیای هیلال بیاش������ی توركی بۆ 
ئەوەی لە ماوەی 20رۆژ س������ەرجەم چیمەنی یاریگاكە چاك بكاتەوە، ئێمەش س������وود لە یاریگاكەی خۆمان ببینین بۆ ئەنجامدانی یارییەكانی 
خولی عێراقی«. لە بارەی ئەو زیانەی بەر یانەكەش كەوتووە لە چیمەنی یاریگاكە، خەلیل گوتی: »ئێمە هیچ بڕە پارەیەك نادەین بۆ چیمەنی 

یاریگاكەمان، چونكە ئەوە گرێبەستی كۆمپانیایە و پێوەندی بە ئێمەوە نییە و دەبێت چیمەنەكەمان بەتەواوی بۆ چاك بكەنەوە.«

دوای ئ������ەوەی قەیران������ی دارای������ی ڕووی لە یانەكان������ی هەرێمی 
كوردس������تان كرد، یانەكان زیاتر سیاس������ەتی پشتبەستن بە یاریزانانی 
شارەكەیان پەیڕەو و تا ڕادەیەكیش سەركەوتنی بەرچاویان بەدەستهێنا، 
یانەی هەولێریش ئەمس������اڵ بە ش������ێوازێكی تازە لە پاڵ دەستەیەكی 
ڕاهێنەرانی بەئەزموون ئەم كارەی تاقی كردەوە و توانی سەركەوتنیش 
بەدەس������ت بهێنێ������ت، هاندەرانی یانەكەش ب������ەم كارەی یانەی هەولێر 
دڵخۆش بوون. دەس������تەی ڕاهێنەرانی یانەكە بڕیاری ئەوەیان داوە كە 
كاری باش������تر لە س������ەر یاریزانە لاوەكانی یانەكەیان بكەن بۆ ئەوەی 
بتوانن لە چەند س������اڵی داهاتوو س������وودیان لێ ببینن، لە ئێستاشدا 
ئاس������تی یانەی هەولێر بە یاریزانانی كورد لە خولی نایابی یانەكانی 
عێراق زۆر باش������ە و باشتریش دەبێت. لە بارەی گرنگیدان بە یاریزانە 
لاوەكان������ی تیپەكەش موەفەق یونس یاریدەدەری ڕاهێنەری هەولێر بۆ 
گۆڤاری گوڵان گوتی: »ئاستی تیپەكەمان لە وەرزی ئەمساڵ زۆر 
باشترە لە ساڵانی ڕابردوو، ئەمساڵیش جیاوازترە لە ساڵان و ئێمەش 
وەك������و كوڕی یانەك������ە گەڕاوینەتەوە بۆ ئ������ەوەی كاری باش بكەین 
وەكو دەس������تەی ڕاهێنەران بۆ خولی عێراقی، سەركەوتووش دەبین و 
بەڵگەش������مان ئەوەیە كە ئێستا لە یارییەكانی خولی عێراقی ئاستمان 
باش������ە و بەرەو پێش������یش دەچێت«، لە بارەی ئەزموونی یاریزانانیش 

موەفەق گوت������ی: »هەندێك لە یاریزانان وەكو پێویس������ت ئەزموونی 
خولی عێراقیان نییە، منیش وەكو ئەزمونی خۆم و چەندین ساڵە لەم 
یانەیە یاریزان بووم، دەتوانم ئامۆژگاری و رێنماییان بكەم و هەموو 
ئەزموونی خۆمیان پێش������كەش دەكەم، هەوڵدەدەم گرنگیی تەواویش 
بە یاریزانان������ی كورد بدەین، چونك������ە یاریزانەكانی خۆمان هیچیان 
كەمتر نییە لە یاریزانانی دەرەوەی هەرێم، بگرە ئاس������تیان باشتریشە، 
نموونەشمان زۆرە چ لە سەردەمی زێڕینی ئێمە وەكو پشتیوان شبیب 
و محەمەد خۆشناو و سەلاحەدین سیامەند و چەندین یاریزانی دیكە، 
ئێس������تاش چەندین یاریزانی بەتوانامان هەیە وەك هەردی و كۆسرەت 
و میران و س������ەرهەنگ و دیار رەحمان و نیاز و زۆر یاریزانی تریش، 
بەڵام دەبێ خودی یاریزانەكانیش ئەو هیوایەیان هەبێت و خۆیان پێش 
بخەن. س������ائیر ئەحمەد ڕاهێنەری تازەی یانەكە متمانەی زۆری بە 
یاریزانانی كورد و بەتایبەتی بە لاوەكان هەیە، كاریان لەس������ەر دەكات 
بۆ ئەوەی بۆ داهاتوو یاریزانانی باش������یان لێ دەربچێت، لە ئێستاشدا 
ئێم������ە لە نێو كێبڕكێیەكانی خول������ی عێراقین و ئامانجمان ئەوەیە كە 
بتوانین ئەنجامی شایستە بەدەست بهێنین لە خولەكە و تاكە گرفتی 
ئێمەش نەبوونی توانایەكی دارایی باش������ە، كە ئەوەش ئێستا گرفتی 

سەرجەم یانەكانی هەرێمی كوردستانە.«

